
ÁSK

Efni: Ákvæði 36. gr. laga um skyldutryggingu lífeyrisréttinda o.fl.

Efnahags- og viðskiptanefnd tók fyrir á fundi sinum þann 27. apríl sl. frumvarp til laga um 
breytingu á lögum nr. 129/1997, um skyldutryggingu lífeyrisréttinda og starfsemi 
lifeyrissjóða, með síðari breytingum. Við meðferð málsins urðu miklar umræður um rök með 
og móti á því að hlutdeildarskírteini verðbréfasjóða væru skráð í kauphöll og um túlkun 36. 
gr. laganna varðandi þetta efiii, sbr. nánar tiltekið 7. tl. 1. mgr. og 2.-3. mgr. Niðurstaða 
nefndarinnar varð sú að leggja ekki til efnislegar breytingar á frumvarpinu er tækju til 
hlutdeildarskírteina heldur mæltist nefndin til þess að fjármálaráðherra tæki málið til ítarlegrar 
skoðunar í samstarfi við Fjármálaeftirlitið og Kauphöll íslands.

Forsaga málsins er í stuttu máli sú að Fjármálaefitirlitið gaf álit sitt á því hvemig túlka bæri 
ákvæðið sem gekk í þá áttina að fúllnægjandi væri að undirliggjandi eignir verðbréfasjóða 
væru að 9/10 hlutum skráðar á skipulegum verðbréfamarkaði til að lífeyrissjóðum væri 
heimilt að fjárfesta í þeim án þess að það hefði áhrif á hlutfall óskráðra eigna. Túlkun 
Fjármálaeftirlitsins gekk þvert á þá túlkun sem hafði verið á markaðinum, þ.e. að 
hlutdeildarskírteini viðkomandi verðbréfasjóða þyrftu jafnframt að vera skráð á skipulegan 
verðbréfamarkað. Kauphöllin gerði því athugasemd við túlkun Fjármálaeftirlitsins sem fer að 
mati Kauphallarinnar gegn vilja löggjafans eins og hann kemur fram í lagatextanum. 
Kauphöllin og Fjármálaeftirlitið beindu því til efnahags- og viðskiptanefhdar að taka af skarið 
með því að leggja til breytingar á lagatextanum þannig að öll tvímæli væm tekin af um efnið.

Kauphöllin óskar hér með eftir að Fjámálaráðuneytið taki afstöðu til framangreindrar 
niðurstöðu efnahags- og viðskiptanefhdar frá 27. apríl sl. Jafnframt er vísað til bréf 
Rekstrarfélags Kaupþings Búnaðarbanka hf. frá 5. október sl. en ljóst er að álit 
Fjármálaefitirlitsins sem hafði í í för með sér breytta túlkun er helsta ástæða þess að 
Rekstrarfélagið hefúr óskað eftir því að fjöldi verðbréfasjóða í umsjá félagsins verði afskráður 
úr Kauphöllinni. Mikilvægt er að tekið sé á málinu vegna þeirrar óvissu sem málið hefur í för 
með sér varðandi fjárfestingu lífeyrissjóða í verðbréfasjóðum.

Vinsamlegast hafíð samband við undirritaðan ef frekari upplýsinga er óskað um málið.

Virðingarfyllst,

Ragnar Þ. Jónasson, 
forstöðumaður lögfræðisviðs

